Абагульняльны ўрок па раздзеле “За смугою стагоддзяў”
(5 клас)

Мэты і задачы: замацаваць і прывесці ў сістэму набытыя пяцікласнікамі веды пра фальклор і яго жанры; праверыць прымяненне ведаў, уменняў і навыкаў на практыцы; прыўнесці ў навучальны працэс элементы займальнасці, творчасці, спаборніцтва; актывізаваць пазнавальную дзейнасць вучняў; выхоўваць пачуццё павагі да сваёй спадчыны, мінулага беларускага народа.

Форма ўрока: марскі бой

Абсталяванне: караблі, пісьмо, гульня “Марскі бой” (поле).
Ход урока

1. Арганізацыйны момант

Настаўнік. Добры дзень! Сядайце, калі ласка. Я вельмі рада бачыць вас на сённяшнім нашым незвычайным уроку, прысвечанаму цэламу раздзелу пад назвай “За смугою стагоддзяў”. Хачу звярнуцца да вас з пытаннем: што абазначае прыказка “Адна галава – добра, а дзве – лепш”? (адказы вучняў).

Настаўнік. Сёння ў класе ў вас нават не дзве галавы, а 26. Думаю, што гэта дапаможа вам калектыўна справіцца з тымі перашкодамі-заданнямі, якія вам падрыхтаваны. 

2. Падрыхтоўка да ўспрыняцця новага матэрыялу

Настаўнік. Запрашаю вас на карабель, які мае назву “Спадчына”.  Чаму наш карабель так называецца? (адказы вучняў)

На працягу доўгага часу мы з вамі знаёміліся з фальклорам і яго жанрамі. Успомнім іх (адказы вучняў).

Падарожнічаючы на нашым караблі, мы замацуем і прывядзём у сістэму набытыя вамі веды пра вусную народную творчасць нашага народа, праверым прымяненне уменняў і навыкаў на практыцы. Але ваша вандроўка не будзе лёгкай. Ці ведаеце вы такую гульню, як “Марскі бой”? Ці гулялі ў яе? Я прапаную вам вытрымаць гэты марскі бой. 

Уважліва слухайце ўмовы гульні:
1. Караблі размяшчаюцца па ўсім полі.

2. Вакол карабля знаходзяцца пытанні.

3. Ад колера пытання будзе залежыць група, з якой узята пытанне: фіялетавы – казкі, чырвоны – загадкі, карычневы – легенды, жоўты – прыказкі, сіні – прыкметы, аранжавы – павер’і, зялёны – агульныя пытанні.
4. Калі вы трапілі ў пытанне, вам неабходна на яго адказаць.

5. Нагадаю, колькі караблёў вы павінны збіць у марскім боі: адну чацвёрку, дзве тройкі, тры двойкі, чатыры адзіночкі.

6. Вы можаце таксама трапіць і міма.

Помніце, што вы адна каманда, якая павінна даплыць да канца. Ваш дэвіз:
Мае вочы глядзяць і ўсё бачаць,

Мае вушы слухаюць і ўсё чуюць,

Спачатку думаю, потым гавару,

Помню, што ў класе я не адзін.

Наша вандроўка з боем пачынаецца. Усе гатовы?
3. “Марскі бой”       
Казкі – 
1. Пра каго ідзе размова: “…ды такая разумніца ўдалася, кемлівая”
2. Аднавіце дэфармаваны тэкст: “Дома з бацькам выцягнулі пана з карэты, перанеслі ў … ды паклалі ...”

3. Вызначце чацвёртае лішняе і абгрунтуйце свой выбар: асёл, кот, певень, воўк.
4. Пералічыце асноўных герояў казкі “Залаты птах”, падзяліўшы іх на а) станоўчых і б) адмоўных.
5. Дакажыце, што твор “Музыкі” – гэта казка пра жывёл.
6. Чаму музыкам з аднайменнай казкі ўдалося перамагчы разбойнікаў? 

7. Пазнайце твор па яго канцоўцы: “…усхапіўся на ногі і так драпануў, што толькі яго і бачылі. Нават ад коней з карэтаю адрокся”.
8. Якая з названых казак чарадзейная: “Сынок-з-кулачок”, “Лёгкі хлеб”, “Ад крадзенага не пасыцееш”, “Не сіла, а смеласць”, “Іван Світаннік”? 

Загадкі – 
1. Якія віды загадак вам вядомы? 
2. Адгадайце загадку: “стаяць на полі браточкі: белыя раснічкі, залатыя вочкі”.
3. Загадайце загадку, каб адказам быў грыб.

4. Дапоўніце: загадка – гэта вобразнае апісанне ўтоенага прадмета ці з’явы, што… 
5. Так/не. Адказ на загадку “На дварэ гарою, а ў хаце вадою” снег? 

6. Аднавіце словы, пераставіўшы літары ў адпаведным парадку: ГАКАЗДА.

7. Адкажыце на пытанне-загадку: назавіце старэйшага сына зімы.
Легенды – 

1. Дзякуючы каму было выратавана малое ваўчанё з легенды “Пестунь”? 
2. Якія рэчы сустракаюцца ў легендзе “Нарач”: гаршчок, люстэрка, залатыя яблыкі, смаляк, пяро, пакунак, скрыпка, фурманка, кіёк, човен? 
3. Чые гэта словы: “Прыгожая кветка вырасла ў дзікім краі”
Прыказкі – 
1. Растлумачце значэнне народнага выслоўя: з кім спазнаешся, такім і станеш.
2. Складзіце прыказку па апорных словах: золата, серабро, медзь.
3. Дапоўніце прыказку другой часткай: не хваліся, як пачынаеш, … 

4. Назавіце неабходнае слова, якое рыфмуецца з папярэднім, каб атрымалася прыказка: прыглядай гасцей, каб хадзілі … 
5. Раскрыйце тэматычнае багацце прыказак.
6. Прыгадайце прыказкі на тэму “Родны край”.

7. Размясціце ў патрэбным парадку “рассыпаную” прыказку: пануе, над, усім, хлеб.
8. Знайдзіце трэцяе “лішняе” і растлумачце свой выбар: Вясёлка пасля дажджу – на добрае надвор’е. Усякая птушка сваё гняздо бароніць. Работа і корміць, і поіць, і жыць вучыць.

Прыкметы – 

1. Пра што распавядаюць прыкметы?

2. Складзіце прыкмету з дадзеных слоў: на, грак, вясна, гары, двары, на.
3. Аднавіце дэфармаваную прыкмету: Сухі і цёплы … – на познюю зіму.
4. Дапоўніце прыкмету патрэбным выразам: увечары трашчаць конікі –… 

5. Якую функцыю выконвае трапнае выслоўе: калі год сухі, купляй пчолку, калі мокры – кароўку? 

6. Да якіх іншых фальклорных твораў набліжаюцца народныя прыкметы па форме і змесце? 
7. Прадоўжыце народную прыкмету: май дажджлівы –  … 

8. На падставе чаго нашы продкі фармулявалі парады наконт правільнага вядзення сваёй гаспадаркі?

9. Прыгадайце прыкметы, што бытуюць у вашай мясцовасці.
Павер’і – 
1. Закончыце азначэнне: павер’і – гэта…
2. Якое павер’е звязана з вобразам зязюлі?

3. Якая птушка лічылася сапраўдным вешчуном у народзе?

4. Назавіце павер’і, якія заключаюць у сабе забаронныя функцыі.
5. Ці правільнае значэнне павер’я: калі вяртаешся дадому, забыўшыся нешта ўзяць, то дзень будзе нешчаслівым.
6. Назавіце павер’е, звязанае з вобразам чорнага ката.
7. Чым адрозніваюцца павер’і ад прыкмет?

Агульныя пытанні – 
1. Што з пералічанага не з’яўляецца фальклорным творам: прыказка, казка, загадка, апавяданне, легенда? 

2. Вызначце жанр твора па прыведзеным урыўку: “З таго часу і назвалі людзі возера імем слаўнай дзяўчыны”.
3. З якога твора герой: “акрыяла тая, расце як на дражджах”? 

4. Вызначце, у якім фальклорным творы ўзгадваецца логавішча, парабкі, драпежнікі? 
5. Які фальклорны твор адпавядае прыказцы “На чужым гарбу ў рай не заедзеш”?

6. Якой была адгадка бедняка на загадку пана: “Што на свеце сыцей за ўсё?

7. Адгадайце загадку: мяне з дрэва наламалі, потым лыкам абвязалі, ну а я і не сумую ды па хаце ўсё танцую.
8. Фантастычнае апавяданне, заснаванае на паэтызацыі гістарычных падзей і ўслаўленні народных герояў.

9. Прыгадайце прыказкі на тэму “Праца”.

10. Закончыце прыкмету: мароз у снежні і снег вышэй хаты…  
Настаўнік. Віншую! Вы вытрымалі марскі бой. Я ганаруся вамі! Але нам ужо час вяртацца да берага. Кожная вандроўка дорыць нам эмоцыі. Што найбольш спадабалася? Што карыснага для сябе ўзялі?  З падарожжа мы часцей за ўсё прывозім падарункі. Сёння кожны з вас атрымае маленькі карабель з пісьмом унутры. Паглядзіце, калі ласка, што запісана ў пісьме:

Mae csiGpI!

JKararo Bam MolHara 31apoys, mocrexay y ByTode,
HOOpEIX | campaymmeix csopoy. Hixalli BeBywsHHE
haNBKIOPHEIX TBOpAY 3acTaHenma ¥ BamsM  cOpIET
CBETNBIM, APKiM i pajacHBIM MOMaHTaM Barmara KBS,
By/3sle MMEIPEIMI, MaBaKaiflle iHIIEIX, MPBIXOI3BIE HA
J1amaMmory i pajtyiiiiecs meprIATy J3AIiHCTBA!

3 maarait, Barma BacTayHina





Настаўнік. Я хачу вам усім падзякаваць за сённяшні ўрок. Помніце: 

· век жыві – век вучыся (нічога дрэннага ў ведах няма);
· не шукаючы – не знойдзеш (шукайце адказы на свае пытанні).
Няхай вашы жыццёвыя караблі заўсёды спраўляюцца з марскімі бітвамі, перашкодамі, а побач будуць верныя і надзейныя сябры, бо птушка моцная крыламі, а чалавек – дружбаю.

Да сустрэчы!

Дадатак

